
Kristian Jeremiassen (S)

§ 37-mi apeqqummut akissut, ikiaroornartunik akiuniarneq pillugu

Asasara Kristian Jeremiassen

Qujanaq apeqqutinnut, matumuuna akissuteqarfigineqartunut.

1.  Ilanngaaserisunik  tamakkiisumik  ikiaroornartunik  ujarlertussanik 
pilersaaruteqartoqarpa sulisunik amerliliinissamik?
Akissut:  2011-mi  Kalaallit  Nunaanni  politiit  kiisalu  Qallunaat  nunaanni 
ilanngaaserisut  suleqatigineri  annertunerulerpoq.  Taamaattumik  maannakkut 
sulisunik amerliliinissaq pisariaqartinneqanngilaq.

2.  Imigassat  aalakoornartortallit  nunani  allani  angalareersimalluni 
nunatsinnut  nammineq  nassarlugit  eqqussaajunnaarnerisa  kingorna 
ilanngaaserisut politiillu nakkutiginninnerat annertunerulersimava?
Akissut:  Imigassanik  tupanillu  eqqusseqqusaajunaarneq  pissutigalugit  misis-
suisarnerup annertusinissaa pisariaqartinneqarsimanngilaq.  Taamaakkaluartoq 
ilanngaaserisut  ukiup  aallartinnerani  qaammatit  pingasut  siulliit  2011-mi 
misissuinerit  akulikinnerit  ingerlapaat,  januarip  aallaqqaataani  qaammatinilu 
siullerni  pingasuni  2011-mi  eqqussuinermi  allannguutit  eqquutsinneqarnissaat 
siunertaralugu  kiisalu  tikittartut  aallartullu  amerliartorneri  ilutigalugit  aasaa-
neranilu sulinngiffiup nalaani tikittartut misissuiffigineqarput. 

Misissuisarnerit  ilaasunut  kisimi  pineq  ajorpoq  aammalu  allakkerivinni 
nassiussanik  kiisalu umiarsuit tikinnerini misissuinerit ingerlanneqartarput.

3. Ilanngaaserisut ukiut kingulliit marluk ingerlanerini ikaleriarsimappat?
Akissut:  Naagga,  ukiut  marluk  ingerlaneranni  ilanngaaserisut  ikaleriarsiman-
ngillat. Maannakkut ilanngaaserisut sisamaasut naammaginartutut isigineqarput 
ikiaroornartumik akiuiniarnermut tunngatillugu.

4.  Ikiaroornartulerinermik  inatsimmik  unioqqutitsisut  maannakkut 
pineqaa-tissinneqartarneranniit  sakkortunerusumik 
pineqaatissiisoqartarlernissaa Naalakkersuisut suliniutiginiarpaat?
Akissut:  Ikiaroornartunik  unioqqutitsinermi  maannamut  pineqaatissiisarnermi 
piuserineqartoq,  eqqartuussivinniit aalajangiiffigineqartarpoq.

Naalakkersuisut  ilimaginngilaat,  maannakkut  eqqartuussivinniit  aalajangiun-
neqartartut allanngortinneqarnissaat,  ikiaroornartunik unioqqutitsinermi pineqa-
neqaatissiisarnerit ullumikkut atuuttut, sakkortusinerisigut.

Politimesterembede-qarfiup  oqarasuaatikkut  nalunaarutigaa,  tamakkiisumik 
Kalaallit  Nunaanni  ikiaroornartumik  inatsimmik  unioqqutitsinerit 
pineqaatissinneqarneri sakkortunerusartut, Qallunaat Nunaannut naleqqiullugit.

5. 2009, 2010, 2011-ilu ikiaroornartulerinermik inatsimmik nioqqutitsinerit 
qanoq amerlatigisimappat aningaasallu qanoq amerlatigisut arsaarissuti-
gineqarsimappat?
Akissut:  Ikiaroornartulerinermi  inatsimmik  unioqqutitsinerit  tamarmik  politiinit 
suliarineqartarput, taakkulu politiinit ukiumoortumik saqqummiunneqartarlutik. 

Naalakkersuisulli nalunaarutigisinnaavaat, ilanngaaserisut tikittunik misissuisar-
nerminni ukiuni 2009-mit 2011-mut nassaarisimavaat 27 kg. hash kiisalu 640-it 
iisartakkat  2009-mi aamma hash 15 kg.  missaa 2010-mi kiisalu  hash 14 kg. 
missaa 2011-mi.

Ikinngutinnersumik inuulluaqqusillunga

Maliina Abelsen


